ՏԵՂԵԿԱՆՔ ՀԻՄՆԱՎՈՐՈՒՄ 

«ՍԵՅՍՄԻԿ ՌԻՍԿԻ ԳՆԱՀԱՏՄԱՆ ԾՐԱԳՐԵՐԻ ԿԱՏԱՐԵԼԱԳՈՐԾՈՒՄ ԾՐԱԳԻՐԸ

ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1.
	Անհրաժեշտությունը

	
	     Սույն ծրագիրը մշակված է ՀՀ կառավարության 30 դեկտեմբերի 2010 թվականի «ՀՀ սեյսմիկ անվտանգության համակարգի զարգացման հայեցակարգով նախատեսված սեյսմիկ ռիսկի նվազեցման միջոցառումների ծրագիրը հաստատելու մասին» N 1760–Ն որոշման իններորդ կետի համաձայն:

	2.
	Ընթացիկ իրավիճակը և խնդիրները

	
	Այժմ սեյսմիկ ռիսկի մակարդակի գնահատում և քարտեզագրում իրականացնող կազմակերպություններն աշխատանքներն իրականացնում են տարբեր մեթոդի​կաների և համակարգչային ծրագրերի կիրառմամբ, որը կարող է էապես փոխել ռիսկի գնահատման արժեքը,  ռիսկի քարտեզի տեսքը: Արդյունքում ստացված արժեքները կարող են  միևնույն տարածքի համար տարբեր ստացվել: Տարբեր կազմակերպությունների կողմից   սեյսմիկ ռիսկի մակարդակի գնահատման և քարտեզագրման համադրելի  արդյունքներ ստանալու համար անհրաժեշտություն է առաջացել  մշակել միասնական մեթոդաբանությամբ,   առկա համակարգչային ծրագրային փաթեթների կիրառմամբ ծրագրի միասնական, նոր տարբերակ: Այն աշխատելու է WINDOWS միջավայրում և ընդգրկելու է ծրագրավորման ժամանակակից հնարավորությունները:

	3.
	Տվյալ բնագավառում իրականացվող քաղաքականությունը

	
	Տվյալ բնագավառում քաղաքականությունն իրականացվում է <<Սեյսմիկ պաշտպանության մասին>>  Հայաստանի Հանրապետության օրենքի,  Հայաստանի Հանրապետության տարածքում սեյսմիկ ռիսկի նվազեցման համալիր ծրագրի /Հայաստանի Հանրապետության կառավարության 10.06.1999թ. թիվ 429 որոշում/, 2010 թ. օգոստոսի 28-ի Հայաստանի Հանրապետության Նախագահի << Հայաստանի Հանրապետության սեյսմիկ անվտանգության համակարգի զարգացման հայեցակարգը հաստատելու մասին>> ՆԿ 140-Ն կարգադրության համաձայն:

	4.
	Կարգավորման նպատակը և բնույթը

	
	        Ծրագիրը նպատակ ունի միջազգային պրակտիկայում կիրառվող  սեյսմիկ ռիսկի մակարդակի գնահատման համակարգչային ծրագրերից ընտրել   Հայաստանի պայմաններին մոտ պայմանների համար մշակված ծրագիր և հարմարեցնել այն Հայաստանի Հանրապետության տարածքի  սեյսմիկ ռիսկի մակարդակի գնահատման և  սեյսմիկ ռիսկի քարտեզագրման համար : 
     Պահանջները. Համակարգչային ծրագիրը արդիականացվելու է Հայաստանին բնորոշ ռիսկերի առա​ջաց​ման հնարավոր բո​լոր գործոնների` շենքերի և շինությունների ավերման, հրդեհների, երկրաշարժի հետևանքով այլ երկրորդային վտանգների առաջացման ռիսկերի հաշ​վառ​մամբ /սեյսմիկ ռիս​կի մակարդակի գնա​հատման միասնական եղանակ​ի մշակում/, ստեղծելով հնարավորություններ ծրագրի հետագա կատարելագործման համար:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ արտակարգ իրավիճակների նախարարությունում:

	6.
	Ակնկալվող արդյունքը

	
	Ծրագրի իրականացման արդյունքում ակնկալվում է սեյսմիկ ռիսկի առա​ջաց​ման հնարավոր բո​լոր գործոնների հաշ​վառ​մամբ սեյսմիկ ռիս​կի մակարդակի գնա​հատման միասնական մեթոդաբանությամբ և հա​մա​կարգչային ծրա​գրով  սեյս​միկ ռիսկի գնահատում և քար​​տե​զագրում, սեյս​միկ ռիսկի գնահատ​ման եղանակի կա​տարելագործում:

	7.
	Այլ տեղեկություններ 

